
Пред нешто повеќе од една година, државниот секретар Хилари Клинтон повика светот да биде 

посветен кон слободата на Интернет. Врз основ на универзалната рамка за човекови права, Интернет 

слободата –слободата за поврзување – се однесува на слободата за собирање, изразување и здружување 

во сајбер-просторот. Денес, оваа посветеност е поважна од било кога. 

Во контекст на случувањата во Египет и најголемото исклучување од Интернет во денешно време, 

слушнавме бројни повици, почнувајќи од претседателот Обама и секретарот Клинтон, како и од 

лидерите во целиот свет, да се почитува слободата на поврзување, особено слободата да се бараат и 

споделуваат информации преку Интернет.  

 

Интернетот стана јавна сфера на 21-от век – тој претставува еден глобален јавен плоштад. Луѓето од 

целиот свет секој ден се соединуваат на Интернет за да се поврзат едни со други, за да објават вести и 

информации, или за да го кренат својот глас. Пристапноста кон Интернет во  светот и неговата 

способност да не соединува во реално време го променија начинот на кој ги соочуваме прашањата и 

проблемите .  Меѓутоа, прашањата не се сменија - како да ги заштитиме слободата и безбедноста, 

транспарентноста и доверливоста, и слободата на изразување со истовремено поттикнување на 

толеранција и хармонија?  

 

Прво, најчесто слобода и безбедноста се перцепираат како нешта што меѓусебно се исклучуваат, но 

мора да ги имаме и двете за да имаме едно од нив, и онлајн и офлајн. Мора да имаме доволно безбедност 

за да можеме да ја користиме нашата слобода, но не толку многу да ја загрозиме слободата. Во балансот 

помеѓу слободата и безбедноста, центарот е владеењето на правото. Нашата посветеност кон овој 

принцип не исчезнува во сајбер-просторот, исто како што не исчезнува посветеноста на Соединетите 

Држави кон граѓанските слободи.  Не е тајна дека ”безбедноста” честопати се користи како 

оправдувањеза грубо нарушување на слободата на Интернет. Владите што апсат блогери, се мешаат во 

мирните активности на своите граѓани и го лимитираат или го оневозможуваат пристапот до 

информации со објаснување дека ја одржуваат безбедноста, не можат да залажат никого. Замолчувањето 

на идеите нема да ги изгуби истите. 

 

Второ, ние мора да ги заштитиме и транспарентноста и доверливоста. Транспарентноста е многу важна. 

Ние можеме и требаме да ги информираме граѓаните за работата на нивните влади. На пример, 

објавување на на судските одлуки онлајн, и назначување на службеници во судовите за интеракција со 

медиумите и со јавноста, нешто што Македонија веќе го започнала,  придонесува за зголемување на 

довербата на граѓаните и  овозможува активностите на судот да зборуваат сами за себе.   Но 

доверливоста останува неопходна компонента на интеракцијата што се одвива онлајн. Таа им 

овозможува на организациите и владите да ги извршуваат своите мисии и да му служат на јавниот 

интерес најдобро што можат. Владите имаат повисок стандард што треба да го исполнат кога се 



повикуваат на доверливост, бидејќи тие им служат на јавноста. Но сите влади бараат одреден степен на 

доверливост кога се занимаваат со прашања како што се јавната сигурност и националната безбедност.  

 

Трето, мора да се трудиме да го заштитиме правото на слободно изразување, истовремено 

поттикнувајќи толеранција. Исто како и кај јавните плоштади, Интернетот е дом за секаков вид на 

говор, без разлика дали тој е лажен, навредлив, конструктивен или иновативен. Со онлајн популација 

која рапидно се зголемува, а сега изнесува  над 2 милјарди луѓе,  тие различности на  говорот на 

Интернет само ќе се размножуваат. Соединетите Држави и Македонија се согласуваат дека сите луѓе 

имаат право на слободно изразување. Предизвикот е во тоа да се исполни заложбата за слободно 

изразување онлајн, и истовремено да се искористи капацитетот на Интернетот за промовирање на 

толеранција и мирот. Ние веруваме дека најдобриот начин ова да се постигне е да се овозможи што 

повеќе говор, наместо да се ограничува. На пазарот на идеи, тие што вредат со време ќе станат посилни, 

и тие што не вредат, ќе исчезнат.  

 

Преку слободата на Интернет имаме ретка можност да ги споиме прашањата поврзани  со човековите 

права со нашите аспирации за заеднички економски просперитет. Принципите на слободата на Интернет 

имаат корени во отвореноста на платформата така што Интернетот да може да остане произведувач на 

идеи, иновации и економски раст. Како што гледаме и овде, во Македонија, Интернетот може да отвори 

пазари за нови производи и услуги, да  катализира претприемништво, иновации и инвестиции. 

Инвестициите и иновациите на глобалниот Интернет пазар ќе дојдат во оние земји што сакаат 

отвореноста да биде заштитниот знак на нивната Интернет политика. 

 

Додека универзалниот Интернет плоштад продолжува да цути, убедени сме дека можеме да ги штитиме 

и унапредиме принципите на слободата и безбедноста; транспарентноста и доверливоста; и слободата на 

говорот и толеранцијата. Заедно, тие го сочинуваат темелот на слободниот  и отворен Интернет.  

 


